
Ainm na Scoile


Feachtas Frithbhulaíochta





Dearcadh na scoile seo ar bhulaíocht


Nuair a chaitheann duine go holc le duine eile agus nuair a dhéanann nó nuair a deir sé rudaí arís is arís eile chun cur isteach ar dhuine éigin, tugaimid BULAÍOCHT air sin. Seo samplaí de rudaí a d'fhéadfadh a bheith i gceist: daltaí eile a bhrú nó a bhualadh, damáiste a dhéanamh do rudaí ar leo iad, gan cead a thabhairt dóibh a bheith páirteach sa ghrúpa, ainmneacha a thabhairt orthu, rudaí gránna a rá leo nó fúthu, nó a bheith ag magadh fúthu ar bhealach ar bith. 


Má phiocann seisear daltaí ar dhuine éigin fiú uair amháin sa lá ar feadh seachtaine, pioctar ar an dalta sin 30 uair an tseachtain sin.  Is BULAÍOCHT í sin agus níl sí ceart ná cóir.


Daltaí a ndéantar bulaíocht orthu arís is arís eile, mothaíonn siad go suarach agus bíonn brón agus náire orthu.  Fiú amháin má bhíonn siad ag gáire, mura ndeir siad dada, nó má ligeann siad orthu gur cuma leo, is féidir leat a bheith cinnte fós féin go bhfuil siad ag iarraidh go stopfaí í! 


Tá an méid seo a leanas inár bpolasaí scoile ar an mbulaíocht: (Léigh abairt thábhachtach amháin ón bpolasaí atá i ndialann na ndaltaí.  Cuir béim ar “meas” a bheith lárnach sa pholasaí uile.)


Tá sé de cheart ag daltaí nach ndéanfaí bulaíocht orthu toisc iad a bheith difriúil. Táimid ar fad difriúil le chéile agus is rud an-mhaith é sin. Níor chóir go ndéanfaí bulaíocht orainn toisc muid a bheith difriúil, m.sh. craiceann donn nó bán, ard nó íseal, trom nó tanaí, as Éirinn nó as an India, rua nó fionn, glórach nó ciúin, garbh nó séimh, go maith ag an Mata nó go dona ag an nGaeilge etc. An rud atá tábhachtach ná go bhfuil an meas céanna tuillte ag gach duine.


Ní gá go dtaitneodh gach duine i do rang leat ach fós caithfidh tú meas a bheith agat orthu.  Mura dtaitníonn daoine áirithe leat, is féidir leat fanacht amach uathu ach ná déan bulaíocht orthu.


Go minic, ní thuigeann daltaí a dhéanann bulaíocht ar dhaoine eile an dochar mór atá á dhéanamh acu.  Is mór an damáiste is féidir le bulaíocht a dhéanamh.


Daltaí a fheiceann bulaíocht nó a bhfuil a fhios acu go bhfuil sí ar siúl agus nach gcuireann múinteoir ar an eolas, tá siad ag cabhrú leis an mbulaí leanúint den bhulaíocht. Má thuairiscíonn siad an bhulaíocht, is féidir stop a chur léi agus beidh gach duine in ann maireachtáil go sona sásta, fiú an bulaí féin. Tá sé an-tábhachtach gach cás de bhulaíocht a insint do mhúinteoir.


Déanfaimid iarracht deireadh a chur leis an mbulaíocht sa scoil seo, mar sin ní chaithfimid an scéal a insint don phríomhoide, do thuismitheoirí, don Bhord Bainistíochta ná do na Gardaí.


Táimid ar fad ag iarraidh go mbeadh deireadh leis an mbulaíocht – ANOIS!  Má chloisimid go bhfuil dalta ag déanamh bulaíochta ar dhaltaí eile, beimid ag iarraidh labhairt leis an dalta sin os íseal agus a mhíniú dó/di cé chomh tromchúiseach éagórach is atá an bhulaíocht agus cé chomh holc is a mhothaíonn an duine atá thíos leis.  Iarrfaimid ar an dalta sin gealltanas a thabhairt go n-éireoidh sé/sí as an mbulaíocht.  Má thagann deireadh leis an mbulaíocht, ní chuirfear pionós ar aon duine agus beidh deireadh leis an scéal. Ach caithfear deireadh a chur leis an mbulaíocht!   


Tá do chabhair ag teastáil uainn. Caithfidh fios a bheith againn má tá aon duine ann a gcaithfimid labhairt leis faoi bhulaíocht. Déanfaimid suirbhé anois agus beidh tusa ag freagairt ceisteanna. Beidh tú ag cur d'ainm air. Caithfidh tú an fhírinne a insint. Má bhíonn do chuid freagraí difriúil le freagraí gach duine eile, beidh an chuma air nach bhfuil tú ag insint na fírinne agus, ar an gcaoi sin, go bhfuil tú ag cabhrú leo siúd a dhéanann bulaíocht ar dhaoine eile.  


Sa suirbhé, cuirfear ceist ort ar phioc tú féin ar dhalta(í) eile agus iarrfar ort freisin aon duine i do rang nó sa scoil a rinne a leithéid a ainmniú. Bí macánta anseo le do thoil.  Cuimhnigh!  Níl uainn ach labhairt leis na daoine atá i gceist, agus má stopann an bhulaíocht, beidh deireadh leis an scéal ansin.  Ach caithfidh fios a bheith againn cé hiad na daoine a gcaithfimid labhairt leo.	           												        Go raibh maith agat!








Léigh gach rud atá faoi chló trom do na daltaí sinsearacha (Rang 5 & 6 – 11-12 bhliain d'aois) roimh shuirbhéanna ranga. I gcás daltaí níos óige (Rang 2, 3 & 4 – 8-10 mbliana d'aois), tabhair leagan gearr simplí, e.g. pointí 1, 3, 5, 8, 10 & 11.

